	MAPE


	1) INFORMAZIONS GJENERÂLS

	TITUL DAL PERCORS
	“Pomis e verduris par scuvierzi i colôrs”

	CONTEST DI LAVÔR
	scuele
	Infanzie di Vençon 
Istitût Comprensîf di Trasaghis


	
	classe/sezion e numar di fruts
	Dos sezions:
A Piçui e Mezans 16 fruts
B Piçui e Grancj 17 fruts
intal grup par etât:
Piçui (17 fruts), Mezanss (8 fruts) e  Grancj (8 fruts)

	
	docents
	nons:
	dissipline/is

	
	
	Copetti Romina
	

	
	
	Giorgini Francesca
	

	
	
	
	

	
	esperts/testemonis
	Negoziant di pomis e verduris dal paîs


	
	competencis linguistichis preesistentis

	situazion linguistiche de classe/grup:
Piçui pocjis competencis linguistichis preesistentis
Mezans pocjis competencis linguistichis preesistentis
Grancj buinis competencis linguistichis preesistentis
prerecuisîts  pes dissiplinis:
Te scuele de infanzie di  Vençon i fruts Piçui e Mezans a capissin il furlan ma no lu fevelin.


	MOTIVAZIONS

	O vin decidût di proponi chest percors par judâ i fruts a cerçâ diviersis cualitâts di pomis e verduris, ai Piçui o volevin insegnâur cemût che si clamim in furlan, ma soredut o volevin consolidâ i colôrs doprantlis e cerçantlis. Cui Mezans o volevin cognossi i lôrs guscj e fâ sì che sperimentant a cerçassin robis gnovis, ur vin proponût miluçs e narançs.
Cui grancj o vin proponût di realizâ dai cuadris su la fate dal Arcimbolt, cussì o sin lâts in paîs e o vin comprât pomis e verduris dal pomarûl, po dopo o vin ancje preparât alc di podê mangjâ.
Dut chest imparant contis e cjantis.
L’intîr percors al è stât interessant pai fruts e ju à judâts a fevelâ par furlan e a cerçâ gnûfs savôrs. Il nestri obietîf al jere chel di stimolâ la conversazion fasint divertî i fruts.
La metodologjie di fâur fâ a lôr lis robis e je la plui indicade se si vûl interessâju al argoment. Chel des pomis e des verduris ju à incuriosîts un grum.


	TIMPS
	durade
	30 oris par sezion in dut 60 oris

	
	scansion/frecuence
	Dôs voltis par setemane

	SPAZIS 
	Sezion, salon, sale di gustâ

	DISSIPLINIS/ CJAMPS DI ESPERIENCE
	Percors trasversâl che al à cjapât dentri ducj i cjamps di esperience:Il cuarp e il moviment – il sé e chel altri- Imagjinis, suns e colôrs- I discors e lis peraulis- La cognossince dal Mont

	LENGHIS
	Furlan/talian

	MATERIÂI/ STRUMENTS DOPRÂTS
	Pomis e verduris di diviersis cualitâts, stricenarançs, schedis, contis, machinari par secjâ lis pomis.



	2) SCHEDE DIDATICHE GJENERÂL

	OBIETÎFS LINGUISTICS COMUNICATÎFS
	· Svilupâ la capacitât comunicative e la voie di comunicâ in altris lenghis.
· Cjapâ fiducie tes propriis capacitâts espressivis.
· Educâ a scoltâ.
· Scoltâ e capî lis consegnis e i messaçs.
· Domandâ e rispuindi aes propriis necessitâts tes ativitâts, formulant semplicis domandis.


	OBIETÎFS DISSIPLINÂRS
	· Educâ a une corete alimentazion.
· Nomenâ lis cualitats e i colôrs diferents di pomis e verduris.
· Educâ i fruts ae diviersitât tal gust e usâju a cerçâ savôrs gnûfs.
· Incentivâ i fruts a mangjâ pomis e verduris.
· Cognossi la stagjonalitât des pomis e des verduris.
· Stimolâ la capacitât di ipotizâ e rivâ aes conclusions.
· Stimolâ l’interès pe sperimentazion sientifiche
· Doprâ tecnichis diviersis par rapresentâ pomis e verduris
· Memorizâ contis e filastrocjis.


	CONTIGNÛTS / ARGOMENTS
	· Pomis e verduris: colôrs, cualitâts e nomenclature corete par furlan.
· Guscj: ce che al plâs e nol plâs, la impuartance di cerçâ.
· Doprant lis pomis e lis verduris o vin inventât des musis come l’Arcimbolt.
· O vin dât peraulis aes pomis e aes verduris che nus plasevin doprant lis gnovis tecnologjis (Chatter pix) 


	METODOLOGJIIS / STRATEGJIIS DOPRADIS
	· Modalitât CLIL in lenghe furlane
· Metodologjie laboratoriâl par favorî il passaç dal “fâ” al “pensâ”, al “rapresentâ”, “lerning by doing”.
· Atenzion aes domandis e ai interès dai fruts facilitant il lôr coinvolziment atîf.
· Gnovis tecnologjiis informatichis (i-pad) aplicadis a la didatiche

	ORGANIZAZION DIDATICHE
	Intai incuintris si sin dividûts in grups omogjenis par etât, lavorant cul grup intîr.
Tra une ativitât e chê altre o vin tornât a cjapâ il discors de lezion prime.
La ativitât e je stade cussì struturade:
· Motivazion iniziâl: fasint un brain-storming, une dramatizazion o une conversazion.
· Osservazion e manipolazion des pomis o des verduris.
· Cerce
· Rielaborazion grafiche (a voltis)
· Zûcs e contis
· Produzion di diviersis robis: spremude, zûcs a aiar, dissens, video, fotos, cuadri inventât di ogni frut doprant pomis e verduris.



	3) DIDATICHE DE LENGHE

	ABILITÂTS
	Scoltâ, capî, fevelâ, interagjî


	VARIETÂTS TESTUÂLS
	poesie, rimarole, imagjin, descrizion…

	FUNZIONS
	Interative – Personâl - Imagjinative/poetiche –Metalinguistiche

	FORMIS/ STRUTURIS 
	- nivel fonologjic: percezione e produzion dai suns cj  e gj, des vocâls lungjis, des doplis e dal plurâl sigmatic 
-  nivel lessicâl: nons di pomis, verduris, ogjets, lûcs, personis, mistîrs
            

	4) DESCRIZION DAL PERCORS


	Fasis dal lavôr 

	Piçui: Cjalât e tocjât pomis e verduris zalis, rossis e verdis. Cjerçât diviersis cualitâts di pomis e verduris: ananas, banane, miluç, limon pal zâl; freulis, frambuis, pevarons, pomodoros e miluç ingranât pal ros; lidric, kiwi, cudumar, cocin pal vert.
Zuiât cu la aghe colorade e cu la tempare, dissegnât ricognossint e doprant i colôrs juscj pes diferentis pomis.
Mezans: Ricognossût la diference tra pomis e verduris. Savût a dî i propris guscj piturant intune schede ce che al plâs e ce che nol plâs.  
Realizât un zeut di pomis doprant diversis tecnichis, coloradure, ritai e incoladure. 
Verbalizât e dramatizât scambiantsi lis pomis dal zeut cuntun amì, lavôr a doi.
Imparade la conte “Un zeut di pomis”.
Cjalât e tocjât i narançs, zuiât a fâ insiemis, a creâ dissens cu lis scussis, bevût il struc che ogni frut al à preparât.
Grancj: in plui di dutis lis ativitâts proponudis ai mezans, e an fat secjâ i miluçs e i narançs, creât zucs a ajar profumâts che a àn puartât a cjase, creât musis cu lis pomis compradis te buteghe dal paîs, doprât lis gnovis tecnologjiis par dâ vôs aes pomis doprant il program chatter pix. Preparât una recipe cun pan, vueli e pomodoros e cerçade insiemi.
Dissegnât e piturât doprant i acuerei la filastrocje “Arcimbolt l’ortolan dal re”. 



	5) MATERIÂI TRASFERIBII


	MATERIÂI
DOPRÂTS  
DAL  DOCENT
	Tescj, schedis, imagjinis, filastrocjis, i-pad, pomis e verduris frescjis, colôrs a temparis, acuerei, fueis di cjarte colorade e blancje, libris ilustrâts.



	MATERIÂI 
PRODUSÛTS DAL  DOCENT
	A son stadis realizadis schedis operativis che e àn coventât ancje pe verifiche dai obietîfs e dai contignûts. Il librut cu la racuelte dai lavôrs realizâts individualmentri di ogni frut al è stât mandât a cjase. Al è stât fat un video des ativitâts par documentâ il percors.



	MATERIÂI DOPRÂTS   DAI   ARLÊFS
	A son stadis dopradis schedis operativis, libris par fruts cun imagjinis, pomis e verduris frescjs e secjadis, narançs scussis e struc, liums pes musis dal Arcimbolt. Acuerei e pinei, sfueis di cjarte, fuarpiis e cole.



	MATERIÂI PRODUSÛTS DAI   ARLÊFS
	Zûc a ajar realizât doprant lis pomis secjadis e il spali. Struc di narançs, cuadris sul model di Arcimbolt, Pan pomodoro e vueli par fâ di merinde. Video des pomis e regjistrazion de vôs dai fruts.
Fassicui individuâi cun racuelte di ducj i lavôrs.



	6) VALUTAZION


	ASPIETS LINGUISTICS:

	· svilup des abilitâts mediant osservazion sistematiche
· lessic adat
· struturazion des frasis semplicis par domandâ e rispuindi
· timps di atenzion daûr de etât dai frutins
· lenghe furlane doprade te comunicazion tra fruts e cu lis mestris
· progres te capacitât di verbalizazion
Par dut chest si fâs riferiment al Cuadri european des Lenghis par chel che al rivuarde : RICEZION e PRODUZION


	CONTIGNÛTS DISSIPLINÂRS

	· Interazion tai aprendiments espressîfs, sientifics e logjics
· Comprension de consegne
· Interazion tal grup: alçâ la man par vê la peraule, savê spietâ il turni, esprimi ce che si pense.


	INTERÈS, PARTECIPAZION, MOTIVAZION
	La osservazion sistematiche dai fruts e des ativitâts proponudis nus à fat capî che il percors al è plasût un grum. La osservazion iniziâl e chê finâl nus puartin a dî che i fruts si son divertîs e a àn miorât la comunicazion in furlan cui coetanis, il lôr interès pe metodologjie e pai contignûts al è stât simpri alt. 


	VALUTAZION DAL PERCORS DE BANDE DAI FRUTS

	Nus sarès plasût un grum vê vût il timp par proponi ai fruts e ai gjenitôrs une schede di valutazion dal progjet.
Cheste part e je stade improntade dome oralmentri.
I fruts a àn rispuindût positivamentri su lis ativitâts, tancj gjenitors nus àn dite che a cjase i fruts a contavin ce che a fasevin cun nô a scuele e a ripetevin lis contis e lis filastrocjis imparadis



	7) IPOTESIS DI SVILUP


	Si podarès llâ indevant cun chest percors proponint gnovis recipis domandant la colaborazion aes fameis o ai nonôs.
Si podarès proponi di realizâ un ort a scuele metint in vore diviersis risorsis.
Si podarès slargjâ l’argoment da la alimentazion tai diviers paîs dal mont, valorizant in chest mût culturis diferentis de nestre, ma presintis te scuele o in classe.
E sarès la pussibilitât ancje di lavorâ cetant su classificazion, insiemi e sot insiemi simpri cun pomis e verduris, ma ancje cjalâ cun atenzion lis semencis des diviersis pomis provant a semenâlis.



